
				এই পাতাটির মুদ্রণ সংশোধন করা প্রয়োজন। 
9s | अलूछे-5 प्र b"Edܬ ,ܦ݂65
আছে। আমার গৃহে আছেন গৃহবিগ্রহ, আর আছেন বিধবা ভগিনী ও বায়ু রোগগ্রস্তা ভ্রাতৃবধু। ইহাদের আর আমার এই চারি কন্যার যেন অযত্ন না হয়। আমি কন্যাদের বিবাহ দিয়াছি। তাহদের অদৃষ্ট সুখই থাকুক আর দুঃখই থাকুক তাহারা তোমাদের যত্নের-মেহের প্রত্যাশী,- অন্নের প্রত্যাশী নহে। বিরজার অর্থ ভোগ করিবার লোক নাই। সরোজার শ্বশুর তাহকে তাহার চলাচলের উপায় করিয়া দিয়া গিয়াছেন ; সে সব কাগজ বাক্সে পাইবে । ধর্ম্মে মতি রাখিয়া সৎপথে চলিও-কষ্ট পাইবে না । আর সব ব্যবস্থা আমি করিয়াছি।”
শৈলজ। জ্যেষ্ঠতাতের পদসেবা করিতে করিতে কান্দিতেছিল । ভট্টাচার্য্য মহাশয় বলিলেন, “কাদিস কেন, মা ? আমার জন্য আনন্দ করা-তোদের সকলকে দেখিতে দেখিতে মরিতেছি ; এমন সুখভোগ কয়জনের ভাগ্যে ঘটে ?”
শৈলজা আরও কান্দিতে লাগিল । তাহার পক্ষে এ বেদন পিতৃশোকের সঙ্গে মিশিয়া অসহনীয় হইয়া উঠিতেছিল।
আরও দুই দিন গেল, তৃতীয় দিন প্রাতেই ভট্টাচার্য্য মহাশয় ভগিনীকে, বলিলেন, ছেলেদের আহারের উদ্যোগ করিয়া দাও । আমার অবস্থা ভাল নহে ।”
তিনি প্রতিবেশী চট্টোপাধ্যায় মহাশয়কে ডাকিতে বলিলেন। তাহার নাড়ীজ্ঞানের কথা গ্রামে সকলেই জানিত । তিনি আসিয়া নাড়ী পরীক্ষা করিয়া বলিলেন, “ছেলেদের কিছু বলিবেন কি ?” ভট্টাচার্য্য মহাশয় হাসিয়া বলিলেন,” এতদিন কথায় ও কাযে যাহা বলিয়াছি তাহা যদি না বুঝিয়া থাকে তবে আজ বলিলেই কি বুঝিবে ? এখন আমার আর উহাদের কিছু বলিবার নাই, আমাকে তীরস্থ করিবার ব্যবস্থা করুন।”
ভট্টাচার্য্য মহাশমি চক্ষু মুদ্রিত করিয়া দেবতার নাম স্মরণ করিলেন-যুক্ত করে দেবতার উদ্দেশে প্রণাম করিলেন ।
সেই দিন মধ্যরাত্রি হইতে ভট্টাচার্য্য মহাশয়ের বাকরোধ হইয়া গেল । পরদিন প্রত্যুষে ভগিনী পুত্রী ভ্রাতুষ্পপুত্রীর রোদাননিনাদের মধ্যে র্তাহার প্রাণ দেহ ত্যাগ করিল। ভট্টাচার্য্য পরিবারের উচ্চ চুড়া ভূমিসাৎ হইয়া 6*५-- श||७Jौ शृश्óब्र ७१* लूॐ श्|| ।।

